
Broj:  10-30-1-3545/21     

Konjic,  10.11.2021. godine 


Na osnovu člana 23. Zakona o namještenicima u organima državne službe u Federaciji BiH (‘’Službene novine Federacije BiH’’ broj 49/05) i člana 38. Statuta Općine Konjic („Službeni glasnik Općine Konjic“ broj: 4/11, 6/11 i 3/20), načelnik Općine Konjic objavljuje:

JAVNI  OGLAS 

za prijem namještenika u radni odnos 

na neodređeno vrijeme u Općinu Konjic

I  Naziv radnog mjesta:

1. Viši referent za administrativno-tehničke poslove-komunalni redar........1 (jedan) izvršilac

2.  Referent - domar ……………………………………………………..…1 (jedan) izvršilac
II   Opis poslova 
a) Opis poslova za poziciju 1:
1. provođenje kontrole u pogledu održavanja čistoće na javnim, zelenim i rekreacionim površinama, održavanje deponija i uklanjanja snijega sa javnih površina u skladu sa odredbama općinske Odluke o komunalnom redu Općine Konjic;
2. provođenje kontrole održavanja zajedničkih prostorija i uređaja te stanova u stambenim zgradama u skladu sa odredbama Zakona o održavanju zajedničkih dijelova i uređaja zgrade 

3. podnošenje prijedloga za pokretanje prekršajnog postupka Općinskom komunalnom inspektoru.

b) Opis poslova za poziciju 2:

1. Svakodnevno obilazi zgradu Općine radi uočavanja nedostataka i kvarova,
2. Vrši sitne opravke stolarskih, električnih i vodovodnih instalacija u zgradi Općine i drugim službenim prostorijama Općine, uočava i popravlja kvarove na prozorima, vratima i namještaju, 
3. Obavlja poslove varenja i sitnih građevinskih, keramičarskih i podnih radova, te krečenje i gletovanje unutrašnjih zidova,
4. Svakodnevno obilazi toplotne stanice i podrum za vrijeme sezone grijanja, radi uočavanja eventualnih kvarova i izvještavanja rukovodioca službe u vezi toga. Van sezone grijanja redovno obilazi toplotne stanice i provjerava da li je sve pod kontrolom,
5. Blagovremeno informiše rukovodioca službe o uočenim nedostacima na sistemu grijanja, te se brine o urednom zagrijavanju zgrade Općine,
6. Posebnu pažnju posvećuje obezbjeđenju zgrade od požara i drugih nepogoda,
7. Pregleda i obavještava šefa o stanju protivpožarne zaštite,
8. Vrši čišćenje snijega ispred ulaznih vrata zgrade i parking mjesta ispred zgrade Općine,
9. Održava slivnike-oluke,
10. Obavlja i druge poslove koje mu odredi rukovodilac službe
 III  Uslovi za vršenje poslova:

Pored općih uslova propisanih članom 24. Zakona o namještenicima u organima državne službe u Federaciji BiH (da je osoba državljanin BiH, da je punoljetna, da ima opću zdravstvenu sposobnost za obavljanje poslova radnog mjesta, vrsta i stepen školske spreme potrebne za obavljanje poslova radnog mjesta prema pravilniku o unutrašnjoj organizaciji organa državne službe, da u posljednje dvije godine od dana objavljivanja oglasa nije otpuštena iz organa državne službe kao rezultat disciplinske kazne na bilo kojem nivou vlasti u Federaciji, odnosno u Bosni i Hercegovini, da nije obuhvaćena odredbom člana IX 1. Ustava Bosne i Hercegovine), kandidati trebaju ispunjavati i sljedeće posebne uslove: 
Za poziciju 1:
      - SSS/IV stepen - ekonomska škola, gimnazija, mašinska tehnička ili elektrotehnička škola

      - stručni ispit za namještenika za rad u organima državne službe

- najmanje 10 mjeseci radnog staža 
      - poznavanje rada na računaru

Za poziciju 2:
      - SSS/III ili IV stepen - srednja škola elektrotehničke, mašinske ili građevinske struke
- najmanje 6 mjeseci radnog staža 
IV Spisak potrebnih dokumenata (original ili ovjerena kopija):

- potpisana prijava na javni oglas sa biografijom, adresom i kontakt telefonom, uz naznaku na koju    
  poziciju se kandidat prijavljuje
      - uvjerenje o državljanstvu BiH (ne starije od 3 mjeseca)

      - izvod iz matične knjige rođenih
      - ovjerena izjava da kandidat u posljednje dvije godine od dana objavljivanja javnog oglasa nije 

        otpuštan  iz državne službe kao rezultat disciplinske kazne na bilo kojem nivou vlasti u FBiH,

        odnosno BiH,

      - ovjerena izjava da kandidat nije obuhvaćen odredbom člana IX. 1. Ustava BiH.
      - dokaz /diploma/svjedočanstvo/ o završenoj školskoj spremi
      - dokaz o radnom stažu 

      - dokaz o poznavanju rada na računaru (pozicija 1)

Istovremeno sa dostavom dokaza o ispunjavanju uslova javnog oglasa, kandidat koji polaže pravo na prioritetno zapošljavanje po osnovu posebnog zakona, dužan je dostaviti i odgovarajuće dokaze o svom statusu u skladu sa propisom na koji se poziva.
NAPOMENA:

1. Kandidat koji bude primljen u radni odnos dužan je u roku od 6 mjeseci od zasnivanja radnog odnosa položiti stručni ispit za namještenika za rad u organima državne službe (poz 1).
2. Kandidat koji bude izabran obavezan je dostaviti ljekarsko uvjerenje o zdravstvenoj sposobnosti za obavljanje posla prije stupanja na rad.

3. Kandidat koji bude izabran prije stupanja na rad obavezan je dostaviti uvjerenje nadležnog suda da se protiv kandidata ne vodi krivični postupak (ne starije od 3 mjeseca).
V Rok trajanja oglasa i adresa za podnošenje prijava:

Javni oglas ostaje otvoren 15 dana od dana posljednjeg objavljivanja. 
Prijave na oglas sa potrebnom dokumentacijom dostaviti lično ili putem pošte na adresu: 
Općina Konjic
Maršala Tita broj 62, 88400 Konjic
sa naznakom
”Javni oglas za prijem namještenika u radni odnos na neodređeno vrijeme u Općinu Konjic-NE OTVARATI“.

Nepotpune i neblagovremene prijave neće se razmatrati.

                                                                                                           N A Č E L N I K   O P Ć I N E

